
Har insan ke dil men ek gahri khahish hoti hai.
Khahish kya hai? Yih ki meri zindagi saphal
ho, mera jiwan kamyab nikle. Meri zindagi kis
tarah kamyab ho sakti hai? Yahanna 12 men is
ka ajib-o-gharib jawab milta hai. Ek jawab jo
am soch se kahin dur hai. Aie ham is par ghaur
karen.

Lazar ko murdon men se zinda karne ke bad
Isa Masih Lazar ke ganw banam Bait-aniyah se
chala gaya tha.
» Wuh kyon chala gaya tha?
Us ke mukhalif yih mojiza dekhkar khush
nahin the. Is ke ult wuh us ke khilaf sazishen
karne lage. Isa Masih un ke mansube janta
tha islie wuh chala gaya. Use malum to tha
ki use pakara jaega. Lekin wuh yih bhi janta

tha ki ab tak khidmat ke kuchh din baqi rah
gae hain.
Yih bat zahn men rakhkar wuh kuchh der ke
lie kahin aur khidmat karne laga. Lekin ek
din wuh dubara Bait-aniyah pahuncha. Yih
khabr stkhe hue jangal men ag ki tarah phail
gai. Ganw ke log itne khush hue ki unhon ne Isa
Masih ko dawat dekar khane ka khas intazam
kiya.
Ab dhyan den: Yih dawat Lazar ki taraf se nahin
thi. Kisi aur ne apne ghar men yih intazam
karwaya. To bhi Martha akar madad karne men
jut gai. Yih bat hamen ek ahm sabaq sikhati hai.
Yih ki
Martha ka-sa Josh Apnao
» Martha kyon Isa Masih ki khidmat karne lagi
halanki yih ziyafat us ke apne ghar men nahin
thi?

Jise Isa Masih ki muhabbat pakarkar shagird
bana leti hai wuh khushi se khidmat karta
hai. Use apni hi izzat ki fikr nahin rahti.
» To Martha itne josh se kyon is khidmat men lag
gai?
Islie ki wuh Isa Masih ke lie shadid
muhabbat mahsus karti thi. Koi bhi kam
bojh nahin lagta tha.
Ek aurat ka zikr hai jo apne shauhar se nafrat
rakhti thi. Wuh har farz ada to karti thi, magar
bari mushkil se. Misal ke taur par biwi ko
rozana chhih baje subh tak us ka nashta taiyar
rakhna tha. Is gism ka kam use hamesha zulm
aur zyadati lagta tha aur wuh us ke taht kurhti
rahti thi.
Ek din shauhar wafat pa gaya, aur hote hote
aurat ki kisi aur se shadi hui. Naya shauhar
halim tha, aur un ka apas men pyar barhta gaya.
Ek din biwi ko almari se ek purani kapi mili jis
men purane shauhar ke tamam hukm darj the.

Us men yih bhi likha tha ki biwi ko har surat
men 6 baje subh tak breakfast taiyar rakhna hai.
Tab aurat ko ek ajib si bat mahsus hui. Us ne
socha, ab bhi main apne shauhar ke lie subh 6
baje nashta banati hun. Ab bhi main yih sare
hukm pure karti htn. Lekin mainne kabhi bhi
diqgat mahsus na ki. Ab to main is se zyada
mushkil kam karti han.
» Apka kya khyal hai. Us ne kyon kabhi digqat
mahsis nahin ki thi?
Islie ki biwi apne nae shauhar se shadid
muhabbat rakhti thi. Muhabbat ke bais koi
bhi kam mushkil nahin lagta tha.
Dekho, Martha us aurat ki tarah thi: Wuh apne
aqa ko itni pyar karti thi ki kisi bhi kdm men
diggat mahsus nahin hoti thi. Ab to wuh yih
kam karte waqt bari khushi mahsus karti thi.
Yahan tak ki wuh disre ke ghar men gai taki
apne aqa ki khidmat kare.

Yahi Isa Masih aur shariat men farq hai: Shariat

hamen batati rahti hai ki hamen kya karna hai.

Aur ham jante bhi hain ki us ke hukm sahi hain.

Lekin ham hamesha kurhte rahte hain. Is ke

mugabale men jab Isa Masih hamare dilon men

basta hai to ham yih hukm khushi se saranjam

dete hain.

» Kyon?
Islie ki us ki muhabbat aur huzuri hamare
andar rahti hai. Tab ham khud bakhud
yih kam karna chahte hain, aur ham dukh
mahsts karte hain jab kabhi is men fail ho
jate hain.

» Kya ap ke dil men yih muhabbat basti hai? Kya
Isd Masih ap ke dil men basta hai?

Jab wuh hamare dil men basta hai to hamen

sachmuch azadi hasil hai—wuh azadi jo sirf aur

sirf Injil ki khushkhabri se milti hai.

Lazar bhi khane men sharik tha. Ab tak wuh
logon ke dhyan ka markaz raha tha. Ab tak sab

hairan the ki kafan men lipta hua yih admi kis
tarah qabr men se nikla tha. Tab ek waqiya hua
jo hamen ek aur sabaq sikhata hai. Yih ki

Mariyam Jaise Diwana Ho Jao
Achanak Lazar aur Martha ki bahn Mariyam
kamre men dakhil hui. Wuh be-chain thi.
Us ke hath men nihayat gqimati itr ka itrdan
tha. Us ne sare mehmanon ke samne itrdan
ka munh torkar pura itr ustad par undel diya.
Phir panwon par tapakte tel ko apne balon se
ponchhkar khushk kiya.

Mezban hakka-bakka rah gae. Yih kaisi harkat
thi? Han, yih thi kaisi harkat? Yahan ki tarah
khawatin apne balon ko khule kabhi nahin
rakhti thin. Phir kisi ke panwon ko apne balon
se ponchhna—aisi harkat koi nahin karta tha.
Ghulam bhi aisi harkat nahin karte the. Lekin
Mariyam ko koi parwah nahin thi.

» Mariyam ko parwah kyon nahin thi?

Aisa kam sirf wuh karta hai jo kisi ke bare
men itna pagal hai ki use dusron ki parwah
hi nahin rahti. Ek aur mauge par Mariyam
Isa Masih ki baton se is gadr muta’assir
hui thi ki Martha ko use jhirki deni pari.
Kyonki ustad ki baton ke jadu men akar wuh
mezbanon ki khidmat karna bhal gai thi. Isa
Masth ki huzuri yon us ke dimagh par baith
gal thi ki wuh hil bhi nahin sakti thi.

» Kyd dp Isa Masih ke bdis is tarah pdgal ho gae
hain?

Ek aur bat Mariyam ke zahn men zarur thi.

Israil men tin gism ke logon ke sar par tel

undela jata tha—badshah par, nabi par aur

imam par.

» Tel kyon un ke sar par undela jata tha?
Is se unhen apni khidmat ke lie makhsus
kiya jata tha. Al-Masih ka matlab hi yih hai
yani wuh jise masah kiya gaya hai, jis par tel

undel diya gaya hai, jo Khuda se ek khas kam

ke lie makhsus kiya gaya hai.
Mariyam ko yaqin tha ki Isad Masih yih sab
kuchh hai: Wuh mera badshah, mera nabi,
mera imam hai. Use yaqin tha ki yahi al-Masih
hai, wuh hasti jo mujhe mere gunahon se riha
karega. Jo mujhe Firdaus men dakhil hone ke
gabil bana dega.
Isi hasti ke samne ham kis tarah thande dil
khare rah sakte hain? Jab ham Isa Masih ke
pakke shagird ho jate hain tab ham pagal ho
jate hain. Tab us ke panwon men jhukkar apne
balon se unhen ponchhna ajib ya namunasib
nahin lagta. Ham is se ek tisra sabaq bhi sikhte
hain, yih ki

Apni Harkaton se Khushbu Phailao

Jab Mariyam ne itr undel diya to khushbu ghar
ke kone kone tak pahunch gai. Mariyam ki yih
harkat chhipi na rahi. Wuh sab par zahir hui.
» Ham is se apne lie kya sikh sakte hain?

Jab ham Isa Masih ke bais pagal ho jate hain
to is ki khushbu puri duniya men phail jati
hai.

Kya ap is tarah pagal ho gae hain ki apse
khushbi phail raht hai? Ya kya ap ki badbu
logon ko bhaga deti hai?

Dusra sawal, kis tarah pata chalta hai ki ham se
khushbii phailti hai?

Is se ki ham Masih ke panw ponchh dete
hain. Dhyan den ki Mariyam ne sar ko nahin
ponchh diya balki panwon ko.

Mariyam ne kyon sar ko nahin balki panwon ko
ponchh diya?

Ponchhne ka yih kam halimi ka kam hai. Jo
yih kam karta hai wuh apne ap ko sar ko
ponchhne ke layq nahin samajhta.

Kuchh phul dekhne men bahut achchhe lagte
hain lekin un ki khushba nahin hoti. Bahut-
se imandar aise phike hote hain. Un se malum

nahin hota ki wuh Isa Masih ke shagird hain.

» Kyon?

Unhon ne kabhi apne balon se us ke panw
nahin ponchhe. Aise logon ki iman be-mani
hai.

» Panw ponchhnd itna mushkil kyon hota hai?
Panw gande raston par chalte hain, islie wuh
dhul aur gand se latpat ho jate hain. Islie
gadim zamane men log kisi ke panwon ko
dhokar ponichhne se apni halimi zahir karte
the, sath sath wuh dusre ki khas izzat karte
the.

» To aj ham kis tarah Masih ke panw ponichh sakte
hain?

Aj ham zaruratmandon ki khidmat karne
se us ke panw ponchh sakte hain. Dusron
par raj karna—yih Isa Masih ki rah nahin
hai. Apne ap ko dusron se chhota samajhna—
yahi Isa Masih ki rah hai. Kya yih ek aisi bat
nahin hai jo us ke bahut se shagird bhul gae

hain? Kya ajab jab un ki zindagi phiki aur
nakam rah jati hai?

» Ab dhyan den: Jab Mariyam ne apne badlon se
apne aqa ke panw ponchhkar khushk kie to us ke
balon ke sath kya hua?

Apne balon se us ke panw ponchhne se yih
khushbu Mariyam ke balon men bhi a gai.

» Jab ham Isa Masih ke panw ponchhte hain to

hamare balon ke sath kya ho jata hai?
Jab ham us ke panwon ko ponchhte hain to
us ki khushbti hamare balon men bhi a jati
hai—wuh khushbu jo hamen us ki yad dilati
hai; wuh mahak jo diisron men bhi phail jati
hai. Yahi hamari zindagi ka asl maqsad hai.
Ki ham apne aqa ki khushbu disron men
phailaen.

Ek chautha sabaq,

Muhabbat se Khali Soch se Dur Raho
Itr ki khushbu puire ghar men phail gai. Sab yih
khushbu sungh sunghkar tar-o-taza ho gae. Sab
khushbu ke jadt men a gae.

» Kya sachmuch sab?

Nahin. Ek nakhush hua. Isa Masih ka

shagird Yahudah Iskariyoti ghusse hua. Us

ne etaraz kiya, “Is itr ki gimat chandi ke 300

sikke thi. Ise kyon nahin becha gaya taki is

ke paise gharibon ko die jate?”
» Kya yih bat sach nahin thi?

Zarur. Kuchh baten sach to hoti hain magar

phir bhi kuchh mauqon par ghalat sabit hoti

hain. Yih ek aisa mauga tha.
» Chandi ke 300 sikkon ki kya gimat thi?

Us zamane men mazdur din men ek sikka

kamata tha. Gharz wuh sal men lagbhag 300

sikke kama sakta tha. Matlab hai yih itr kafi

mahnga tha. Jo itr Mariyam ne undel diya
tha wuh beshqgimat tha.

» Kya Yahudah ne yih bat islie chheri ki use
gharibon ki fikr thi?
Nahin. Asl men wuh chor tha. Jo thore
bahut paise shagirdon ko raste men milte
the unhen wuh sanbhalta tha. Kuchh na
kuchh wuh apne lie nikalta rahta tha. To bhi
kya us ki bat durust nahin thi? Kya Mariyam
yih itr bechne se gharibon ki bahut madad
nahin kar sakti thi?

Isa Masih ka jawab hamen chaunka deta hai.

Us ne farmaya, “Use chhor de! Us ne meri

tadfin ki taiyari ke lie yih kiya hai. Gharib

to hamesha tumhare pas rahenge, lekin main

hamesha tumhare pas nahin rahunga.”

» Is ka kya matlab hai?
Gharibon ki madad karna be-shak achchha
hai. Lekin aisa kam kabhi hamare dhyan ka
markaz nahin hona chahie. Khud Isa Masih
hamari zindagi ka markaz hona chahie. Usi
se hamen sab kuchh milta hai, aur usi ki

muhabbat sab kuchh hai. Yon Paulus rasul
farmata hai,

Agar main apna sara mal gharibon
men taqsim kar dun balki apna
badan jalae jane ke lie de dun, lekin
mera dil muhabbat se khali ho to
mujhe kuchh fayda nahin.

(1 Kurinthiyon 13:3)

Is men Mariyam ek achchha namuna hai. Wuh
hamen dikhati hai ki hamari zindagi men sab
se ahm bat kya hai. Be-shak mazuron aur
gharibon ki madad karna achchha hai. Lekin
sab se ahm yih hai ki ham muhabbat rakhen. Ki
ham Isa Masih ko dekhkar diwana ho jaen. Ki
ham use dekhkar itne pagal ho jaen ki hamari
be-izzati hone par bhi hamen parwah hi na
ho. Mariyam ko yih la-parwahi hasil hai. Wuh
mahsus karti hai ki mera aqa sab kuchh hai.
Wuh meri zindagi ka sarchashma, markaz aur

manzil hai. Islie main us ke lie apni sab se

gimati chiz qurban karti han.

» Kyd Isa Masih sachmuch apkda dqa hai? Jab
ap ko us ka khyal ata hai to kya ap ke dil men
Mariyam ka-sa walwald ubhar ata hai? Kya jab
us ka khyal ata hai to ap diwana ho jate hain?

Rahi yih sawal ki

Mera Kya Jawab Hai?

Itne men irdgird ke bahut-se logon ko malam

hua ki Isa Masih wahan hai, aur wuh us se

milne ae. Is ke alawa wuh Lazar se bhi milna
chahte the. Yih dekhkar rahnuma imam Lazar
ko bhi gatl karne ki mansuba banane lage.

Kyonki us ki wajah se bahut-se log un men se

chale gae aur Isa Masih par iman le e the.

Ab dekho Ki kis tarah ke log Isa Masih se milne

ae. Kuchh na us ke khilaf, na us ke haq men the.

Wuh bas tamasha dekhna chahte the. Dusre

use dekhkar iman lae. Lekin aise log bhi the

jo us ke dushman the. Zyadatar rahnuma us ke

dushman the. Kyonki wuh yih bardasht nahin
kar sakte the ki hamare apne log Isa Masih ke
pichhe ho lie hain.

Sawal yih hai ki ap kya sochte hain? Aisa na
ho ki ap Yahudah ki tarah hon. Us ki tarah
jo Martha aur Mariyam ki-si muhabbat nahin
rakhta tha. Jo thande dil se andaza lagata rahta
tha ki mujhe Ustad se kya fayda milega. Lekin
shayad ap un logon jaise hon jo sirf tamasha
dekhne us ke pas ae hain.

Khuda kare ki ham sab Martha ki tarah hon jo
apni muhabbat pure josh se khidmat karne se
dikhati thi. Ki ham Mariyam jaise diwana hon,
jis ki khidmat se kone kone tak khushbu phail
gal.

Injil, Yahanna 12:1-11
Fasah ki Id men abhi chhih din baqi the ki
Isa Bait-aniyah pahuncha. Yih wuh jagah

thi jahan us Lazar ka ghar tha jise Isa ne
murdon men se zinda kiya tha. Wahan us
ke lie ek khas khana banaya gaya. Martha
khane walon ki khidmat kar rahi thi jabki
Lazar Isa aur baqi mehmanon ke sath
khane men sharik tha. Phir Mariyam ne
adhaliter khalis jatamasi ka nihayat qimati
itr lekar Isa ke panwon par undel diya aur
unhen apne balon se ponchhkar khushk
kiya. Khushbu pure ghar men phail gai.
Lekin Isa ke shagird Yahudah Iskariyoti ne
etaraz kiya (bad men usi ne Isa ko dushman
ke hawale kar diya). Us ne kaha, “Is itr ki
gimat chandi ke 300 sikke thi. Ise kyon
nahin becha gaya taki is ke paise gharibon
ko die jate?” Us ne yih bat islie nahin ki
ki use gharibon ki fikr thi. Asl men wuh
chor tha. Wuh shagirdon ka khazanchi tha
aur jamashuda paison men se baddiyanati
karta rahta tha.

Lekin Isa ne kaha, “Use chhor de! Us ne
meri tadfin ki taiyari ke lie yih kiya hai.
Gharib to hamesha tumhare pas rahenge,
lekin main hamesha tumhare pas nahin
rahtnga.”

Itne men Yahudiyon ki bari tadad ko
malum hua ki Isa wahan hai. Wuh na sirf
Isa se milne ke lie ae balki Lazar se bhi
jise us ne murdon men se zinda kiya tha.
Islie rahnuma imamon ne Lazar ko bhi gatl
karne ka mansuba banaya. Kyonki us ki
wajah se bahut-se Yahudi un men se chale
gae aur Isa par iman le ae the.

